
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

কবিতাকুসুমাঞ্জলি।





নিদ্রাভঙ্গে রাজগণ আর কবিকুল,

অর্থচিন্তা করিতেছে হয়ে অনাকুল।

অবিকল তাল, বেণুবীণায় মিলিত,

ললিত ললিত গান শুনি জাগরিত,

হয়ে যত ধনিগণ সুখালসকায়,

না ছাড়ে ঘুমের ঘোর, পুনঃ নিদ্রা যায়।

জগতের কোন কায নাহি করে যারা,

কেনই না নিদ্রা যাবে হেনকালে তার।
কুসুমকোরকচয় বিকাশে তখন,

গুণ গুণ রবে তায় ধায় ভৃঙ্গগণ।

ঘাসের উপরি হেরি নিশার তুষার,

মুক্তাজাল বলি ভ্রম হয় সবাকার।

নীহারকণিকাবাহী শীতল পবন,

কুমুমসৌরভ হরি করে সঞ্চরণ।

পরশিলে সে সমীর শরীর জুড়ায়,

নূতন জীবন পায় যত জীব তায়।

লোহিত অরুণ নীল গগনে উঠিল,

জবা যেন যমুনার সলিলে ভাসিল।

দেখিতে দেখিতে ধরা পূর্ণ কলরবে,

নিজ নিজ কাযে যায় ত্বরা করি সবে।

